DEMOKRAATIT
- DEMOKRATERNE

29. august 2013

Inatsisartut Suleriaasianni § 37 naapertorlugu Naalakkersuisunut apeqqutit imaattut matumuuna

sagqummiuppakka:

Silap pissusaanut naleqqussarneq pillugu Naalakkersuisunut apeqqutit:

1. Suliniutit suut Naalakkersuisut aallartissallugit eqgarsaatigaat uangut inuiaqatigiittut nunarsuarmi
silap pissusaanut naleqqussallagginnerunissarput anguniarlugu?

2. Naalakkersuisut sagqummiussinerusunnerlutik silap pissusaanut naleqqussarnissamut Inegarnermut,
Pinngortitamut Avatangiisinullu Naalakkersuisup Ittoqqortoormiini atorfimminut atatillugu
angalanermini naammasseqgammersumi isumassarsiai pillugit?

(Inatsisartunut ilaasortaq Jens B. Frederiksen, Demokraatit)

Tunngavilersuut

Isertorneqassanngilaq silap pissusaata allanngoriartornera maani nunami ganimut malugisimagatsigit.
Tamanna tunngavigalugu Demokraatini iluarisimaarparput Inegarnermut, Pinngortitamut Avatangiisinullu
Naalakkersuisoq, Ittoggqortoormiini atorfimminut atatillugu angalasimammat tassanilu
isumassarsiortorluni, uangut inuiagatigiittut ganoq silap pissusaata allanngoriartorneranut
naleqqussarsinnaanissatsinnut.

Inegarnermut, Pinngortitamut Avatangiisinullu Naalakkersuisoq tusagassiutinut nalunaarummini ulloq 21.
august ogaluttuarpoq, lttoggortoormiini piniartunik oqalogateqarsimalluni taamatullu aamma taakku
oqgaluttuaat misilittagaallu angerlaassimagini, siunissami silap pissusaata allanngorneranut atatillugu
nalegqussarnermut sulinermi atorneqarsinnaaqqullugit.

Demokraatini allatulli soqutigaarput Naalakkersuisut suliniutinik sunik aallartitsiniarnersut uangut
inuiagatigiittut silap pissusaata allanngoriartorneranut naleqqussallagqinnerulernissarput

qulakkeerniarlugu.

Ajoraluartumilli Inegarnermut, Pinngortitamut Avatangiisinullu Naalakkersuisoq oqaatsiminut
erseqqissaanngilaq angalagamilu isumassarsiami kusanaartut ilaannut assersuusiorani.

Tamaaliornissaanut matumuuna periarfissipparput.

Apeqqutit akeqquneqarput tigusineraniit ullut sulliviit naliginnaasut qulit gaangiutsinnagit.



